Тамчы – шоу  “ Без- Тукайлы халык!”
Зилә.     Нинди уйга чумдың әле, 
              Әй, газиз кәгъбәм минем. 
              Менә тагын яныңа мин 
              Сәҗдә кылырга килдем.
Ранил.  Горур Тарих баш игәнне, 
             Кем башын имәс сиңа?! 
             Ил-халкының юанычы, 
             Күз яше димәс сиңа?!
Зилә.     «И туган тел, и матур тел», - 
               Син бит бердәнбер догам. 
                Шул догадан шәҗәрәмне 
               Аера күрмәсен Ходам.
Ранил.    Аера күрмәсен халкымның 
                Мөкатдәс моңнарыннан. 
                Чичән бабамнар ядкаре - 
                Саз, гөслә кылларыннан.
Зилә.       Кемгә нинди бизмән тиеш,-
                Замана үзе белә. 
                Киләчәккә бара халкым 
                Синең фатихаң белән.  
Татарстанның атказанган сәнгать эшлеклесе,
язучы Зиннур Хөснияр:
Тукай турында фикереңне бер–ике җөмлә белән генә әйтеп бетерү мөмкин түгел. Шунысы куандыра, Тукай безнең бәхеткә Ходай тарафыннан татар булып иңдерелгән илаһи зат. Тукайның популярлыгының сере – ул туган халкының шатлыгын һәм кайгысын тоеп яшәгән шагыйрь <...>
1 тур . “ Син Тукайны беләсеңме?”

1 командага сораулар.

1)  Тукай кайсы рус язучысына ияреп, “Алтын әтәч” әкиятен яза?  
(А.С Пушкин)

2)  Тукай исемен мәңгеләштерү өчен нәрсәләр эшләнде?

 ( Казанда һәм Кырлайда музейлар, Г. Тукай исемендәге Филармония, урам, колхоз, бистә исемнәре, Тукай исемендәге Премия, һәйкәлләр һ.б.)

3)  Габдулла Тукай ничәнче елда үлә?

 (1913нче елның 15 апрелендә)

4) Аны яратып йөргән кызның исеме ничек?
 (Зәйтүнә)

5) Кечкенә Тукайны Казанның Печән базарында кемнәр тәрбиягә ала?

 ( Мөхәммәтвәли һәм Газизә)

6) Тукайны Кырлай авылыннан кайсы шәһәргә алып китәләр?
 ( Җаек – Уральск шәһәренә)

7)Халык авыз иҗатын  икенче  төрле  ничек  атыйбыз? 
(фольклор)

8)Казан башында нәрсә бар? 
(“К” хәрефе)
9)Г.Тукайның авыл турындагы шигыре 

(“Туган авыл”)
10) Казан  ханбикәсе?
     (Сөембикә)

11) Г.Тукай романының авторы?

     (Ә.Фәйзи)

2 командага сораулар.
  1)  Габдулла Тукай ничәнче елда туган? 
( 1886 елда)

       2)  Тукай ничә яшьтә әнисез кала? 

(4 яшьтә)

       3)  Тукайның туган авылы? 

( Кушлавыч)

4) Габдулла Тукайның әти - әнисе кем исемле? 
(Мөхәммәтгариф, Мәмдудә)

5) Тукай ничә яшьтә әтисез кала? 
(4 айда)

6) Тукай кайсы айда туган? 
(апрель аенда)

      7)     Тукайның балачактагы кушаматы ?
(Апуш)
     8). Тукайга ничә музей ачылган?
   (3 музей)

9)  Тукайның үзәгенә үткән карчыкның исеме?
( Шәрифә)
10) Тукай кайсы язучы белән дус булган?
( фатих Әмирхан)

11)Дөньяда  берәү  генә, авылда  өй  саен

 (“ө” хәрефе)

12)Үз тормыш юлың турында язу 

(автобиография)

2 тур  “ Шигырьне таны!”
Бар күңеллелек бөтен дөньяда, бар бер ямь бүген.
Нәрсәдән бу? — Мин беләм: бәйрәм бүген, бәйрәм бүген! 

Бөр мөкаддәс хис белән һәрбер кеше хәйран бүген; 
Уйный сазым да минем бәйрәм көен, бәйрәм бүген!
                

                                                                     Бәйрәм бүген.
Билгеле, бу кап-кара урманда һәр ерткыч та бар, 
Юк түгел аю, бүре; төлке — җиһан корткыч та бар.
Һәм дә бар монда куян, әрлән, тиен, йомран, поши,
Очрата аучы булып урманда күп йөргән кеше.

                                                Шүрәле
Монда тудык, монда үстек, мондадыр безнең әҗәл; 

Бәйләмеш бу җиргә безне тәңребез (гыйззе вә җәл). 

Иң бөек максат безем: хөр мәмләкәт — хөр Русия! 

Тиз генә кузгалмыйбыз без, и гөруһе русияһ! 

                                                Китмибез
Яхшы, хуш. Батты кояш. Йокларга яттым кич белән;
Өй эче тулган иде кичке һава, хуш ис белән.

Юрган астында йокыга китми ятам мин һаман;
Шык та шык! — кемдер тәрәзәгә чиертә бер заман.
                                                                                                        Су анасы

Сездән айрылып, туганнар! — җайсыз, уңгансыз тору; 

Бу тору, әйтергә мөмкиндер, кояш-айсыз тору. 

Шундый уйлар берлә таштай катты китте башларым; 

Чишмә төсле, ихтыярсыз акты китте яшьләрем. 

                                                                        Пар ат
Халыкка дәрсе гыйбрәттер театр, 
Күңелдә йоклаган дәртне уятыр.

Театр — яктылыкка, нурга илтә,
Кире юлга җибәрми, уңга илтә.
                                                                           Театр
И сабыйлар! Эшләгез сез, иң мөкаддәс нәрсә — эш, 
Эш агачы һәрвакытта бик юмарт китрер җимеш.

Яшьлегеңдә күп тырышсаң, эшкә бирсәң чын күңел, 
Каршыларсың картлыгыңны бик тыныч һәм бик җиңел.
                                            Эшкә өндәү

Пушкин илә Лермонтовтан үрнәк алам, 
Әкрен-әкрен югарыга үрләп барам; 
Тау башына менеп кычкырмакчы булсам,
Биек җир бит, егълырмын дип шүрләп калам.

                                              Бер татар шагыйренең сүзләре

Өзлеп-өзлеп кенә әйтеп бирә 
Татар күңле ниләр сизгәнен; 
Мискин булып торган өч йөз елда 
Тәкъдир безне ничек изгәнен.

                                               Милли моңнар
И туган тел! Синдә булган иң элек кыйлган догам; 
Ярлыкагыл, дип, үзем һәм әткәм-әнкәмне, ходам! 

                                                 Туган тел
Бу дөньяда, бәлки, күп-күп эшләр күрем, 
Билгесездер — кая ташлар бу тәкъдирем;
Кая барсам, кайда торсам, нишләсәм дә, 
Хәтеремдә мәңге калыр туган җирем

                                                           Туган авыл
3 тур.  «Берсе - миннән, икенчесе  -синнән»
Командирлар ярышы.
 1 командир.
1. Иле барның теле бар.
2. Оста барда кулың тый, белгән барда телең тый.
3.Теле барның юлы бар.

4 Алтыда белгән ана телең алтмышта онытылмас.
5. Сыйларга сыең булмаса, сыйпарга телең булсын.

6. Телгә игътибарсыз- илгә игътибарсыз.
7. Теле бар сөйләр, акылы бар көйләр.

8  Теле барлар халык булган, теле юклар балык булган.
9. Сөйдергән дә тел, биздергән дә тел.

10. Яхшы тел яз кебек, яман тел көз кебек.
2 командир.
2.1. Телләр белгән илләр белгән.
2. Туган телем- иркә гөлем, киңдер сиңа күңел түрем.
3. Татлы тел тимер капканы ачар.

4. Туган тел үзем өчен, башка тел көнем өчен.
5. Тел дигән дәрья бар, төбендә энҗе- мәрҗан бар, белгәннәр чумып алыр, белмәгәннәр коры калыр.
6. Суны таяк белән, кешене тел белән үлчиләр.
7. Дөньяда иң ачы нәрсә дә тел, иң төче нәрсә дә тел.
8. Алтыда белгән ана телең алтмышта да онытылмас.
9.Туган телен сөймәс туган анасын белмәс.

10. Сөңге җәрәхәте китәр, тел җәрәхәте китмәс.

4 тур

“ Сез игътибарлымы?”
1.командага
1. Рәсемдә ничә ир-ат, ничә хатын-кыз сурәтләнгән?

2.Рәсемдә нинди хезмәт кораллары тотканнар?
3. Рәсемдә кемнең портреты?
4. Рәсемдә хатын-кыз нинди милли киемнәр кигән?

2 командага?

1.рәсемдә ничә бала бар?
2.Өстәл өстендә нәрсәләр бар?
3 Рәсемдә кемнең портреты?
4. Бакчада нинди үсемлек үсә?

5 тур . “ Әйдәгез сүзләр төзик!”

                Башваткыч 

